
1. ᐱᑦᔪᑎᖓ 
 
1.1. ᐋᕐᕿᑎᑦᓯᓂᖅ ᒪᓕᒐᕐᓂᒃ ᑲᒪᔪᓂᒃ ᑲᑎᒪᔨᓄᑦ ᐊᑭᓕᐅᑎᓂᒃ ᐊᑭᓕᕐᑐᓂᒃ ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐱᓐᓂ 

ᐃᓚᐅᔪᓄᑦ ᐊᒻᒪᓗ ᐊᑐᕐᓂᒧᑦ ᓇᐅᑐᐃᓐᓇᓂᒃ ᑕᒪᑐᒧᖓ ᐊᒥᐊᒃᑯᓂᒃ ᓄᐃᔪᓂᒃ ᐃᓕᓐᓂᐊᓇᐅᑉ ᐊᕐᕌᒍᖓ ᐃᓱᐊᓂ. 
 
2. ᐃᓘᓐᓈᒍᑦ ᑐᑭᖓ 
 
2.1. ᑖᓐᓇ ᒪᓕᒑᐱᒃ ᐊᑐᕐᑐᖅ ᐃᓘᓐᓇᖏᓐᓄᑦ ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐱᓕᒫᓄᑦ ᑖᒃᑯᓇᓂᓗ ᐃᓚᐅᔪᓄᑦ. 
 
ᐱᔪᓐᓇᑎᑦᓯᓂᖅ 
2.2 ᐃᓚᐅᔪᐃᑦ ᑭᓯᐊᓂ ᓂᕈᐊᕐᑕᐅᓯᒪᔪᑦ ᐅᕝᕙᓘᓐᓃᑦ ᑎᒡᒍᐊᑕᐅᓯᒪᔪᑦ ᐃᑦᓯᕙᐅᑕᖃᕐᓂᐊᑎᓪᓗᒋᑦ ᐃᓕᓴᕐᓂᓕᕆᓂᕐᒧᑦ 

ᑲᑎᒪᔨᐊᐱᓐᓂ ᐱᔪᓐᓇᑐᑑᓚᖓᔪᑦ ᑖᒃᑯᓂᖓ ᐊᑭᓕᕐᑕᐅᒍᑎᓂᒃ. ᐊᓯᖏᑦ ᐃᓱᐊᖁᑎᒋᓕᐅᑎᑦᓱᑎᒃ ᐃᓚᐅᔪᑦ 
ᐆᑦᑑᑎᒋᓗᒍ ᓯᕗᓕᕐᑎ, ᐃᓕᓐᓂᐊᕕᐅᓪᓘᓃᑦ ᐊᖓᔪᕐᖄᖓ ᐅᕝᕙᓘᓐᓃᑦ ᑲᒪᔨᒻᒪᕆᖓ ᑖᒃᑯᓂᖓ ᐊᑭᓕᕐᑕᐅᒍᑎᓂᒃ 
ᐱᔪᑦᓴᔭᐅᖏᑦᑐᑦ. 

 
ᐅᓄᕐᓂᖏᑦ 
2.3 ᑲᑎᓕᒫᕐᑐᑦ ᐅᓄᕐᓂᖏᑦ ᐊᑐᕈᒫᕐᓂᐊᑐᑦ ᐊᑐᓂ ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐱᓐᓄᑦ ᐊᑐᓂ ᐃᓕᓐᓂᐊᓇᐅᑉ ᐊᕐᕌᒍᖓᓂ 

$1,400-ᖑᕗᑦ ᐊᑐᓂ ᓂᕈᐊᕐᑕᐅᒪᔪᒧᑦ ᐃᓚᐅᔪᒧᑦ ᐃᑦᓯᕙᐅᑕᓕᒻᒧᑦ ᑲᑎᒪᔨᐊᐱᓐᓂ. ᑲᑎᓕᒫᕐᓱᒋᑦ ᖃᑦᓯᐅᓂᖓᑦ 
ᐃᓚᐅᔪᑦ ᑐᖕᖓᔪᖅ ᓄᓇᓕᐅᑉ ᐊᖏᓂᖓᓄᑦ, ᑕᒪᑐᒪ ᐋᕐᕿᑕᐅᓯᒪᓂᖓ ᒪᓕᑦᓱᒍ ᒪᓕᒐᕐᓂ ᐃᓕᓴᕐᓂᓕᕆᓂᕐᒧᑦ 
ᑲᑎᒪᔨᐊᐲᑦ ᐃᓐᓄᓂᖏᓐᓄᑦ ᐊᒻᒪᓗ ᐊᑐᕐᓂᖏᓐᓄᑦ.   

 
2.4 ᐅᓄᕐᓂᐹᑦ ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐲᑦ ᐊᑭᓕᕐᑕᖏᑦ ᐊᑐᓂ ᐃᓚᐅᔪᖁᑎᒥᓄᑦ $140-ᖑᕗᑦ ᑕᕐᕿᑕᒫᑦ, 

ᐅᓄᕐᓂᐹᖓᓄᑦ ᐊᖐᒡᒋᕕᖃᕐᓱᑎᒃ $1,400-ᓂᒃ ᐊᑐᓂ ᐃᓕᓐᓂᐊᓇᐅᑉ ᐊᕐᕌᒍᖓᓂ. 
 
(ᒪᓕᑦᓱᓂ ᐋᕐᕿᒋᐊᕐᑕᐅᒍᑎᖓᓂᒃ ᑐᑭᑖᕈᑎᒧᑦ 2021/2022-38 ᐅᓪᓗᖓ ᑎᓯᒻᐱᕆ 14, 2021) 

ᐃᓕᔭᐅᓂᖏᑦ ᐊᒻᒪᓗ ᐊᑭᓕᕐᑕᐅᓂᖏᑦ 
2.5 ᑲᑎᓕᒫᕐᑐᑦ ᐊᑭᓕᐅᑏᑦ ᐊᕕᑦᑐᓯᒪᕗᑦ ᐊᑭᓕᕐᑕᐅᓂᖓ ᒪᕐᕈᐃᓕᑦᓱᒍ ᑎᑭᑎᑕᐅᓲᖑᑎᓪᓗᒍ ᐃᓕᓴᕐᓂᓕᕆᓂᕐᒥᒃ ᐊᑐᓂ 

ᑲᑎᒪᔨᐊᐱᓐᓄᑦ ᐃᓕᓐᓂᐊᓇᐅᕐ ᐊᕐᕌᒍᖓᑕ ᐃᓗᐊᓂ , ᐊᐅᒡᒍᔅᑎᒥ ᐊᒻᒪᓗ ᔭᓄᐊᕆᒥ. 
 
2.6 ᐃᓚᐅᔪᐃᑦ ᑲᑎᒪᔨᐅᒍᑎᒥᓂᒃ ᐊᑭᓕᕐᑕᐅᕙᓐᓂᐊᑐᑦ 10-ᓂᒃ ᐊᑦᔨᒌᓂᒃ ᐊᑭᓕᕐᑕᐅᒍᑎᖃᕐᐸᓗᑎᒃ ᐊᑐᓂ ᑕᕐᕿᐅᑉ 

ᐃᓱᐊᓂ, ᔪᓓ ᐊᒻᒪᓗ ᐊᐅᒡᒍᔅᑎ ᐱᑕᖃᖕᖏᑐᑑᑎᓪᓗᒋᒃ ᐊᑭᓕᕐᑕᐅᒍᑎᖃᖕᖏᒪᑦ ᑖᒃᑯᐊ ᑕᕐᕿᖏᓐᓂ. 
 
ᐊᐅᓚᑦᓯᓂᖅ ᑲᑎᒪᔨᐅᒍᑏᑦ ᑮᓇᐅᔭᖃᐅᑎᖓᓂᒃ 
2.7 ᑲᒪᔨᒻᒪᕆᒃ ᑲᒪᔨᐅᕗᖅ ᑖᒃᑯᐊ ᑮᓇᐅᔦᑦ ᐊᐅᓚᑕᐅᓂᖓᓂᒃ ᐊᒻᒪᓗ ᑐᕐᖁᐃᕙᓐᓂᐊᐳᖅ ᑲᑎᓕᒫᕐᑐᓂᒃ ᑮᓇᐅᔭᓂᒃ 

ᑎᑭᑦᑐᓂᒃ ᓇᓗᓀᕐᓯᒪᑦᓯᐊᑐᒧᑦ ᑮᓇᐅᔭᖃᐅᑎᒧᑦ ᑮᓇᐅᔭᒃᑯᕕᒻᒥ, ᑯᐊᐸᒃᑯᓂ ᐅᕝᕙᓘᓐᓃᑦ ᐊᓯᐊᓂ ᐃᓕᑕᕆᔭᐅᔪᒥ 
ᑎᒥᐅᔪᒥ. 

 
2.8. ᑲᒪᔨᒻᒪᕆᒃ ᑎᑭᑎᑦᓯᒋᐊᓕᒃ, ᔫᓂ 30 ᓯᕗᓂᐊᒍᑦ, ᐊᓪᓚᑎᒻᒪᕆᒻᒧᑦ ᐃᓕᓴᕐᓂᓕᕆᓂᕐᒥ ᑐᓴᕐᑎᓯᒍᑎᒥᒃ ᐅᖃᕐᑐᒥᒃ 

ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐱᓐᓂ ᐃᓚᐅᔪᑦ ᐊᑎᖏᓐᓂᒃ, ᖃᑦᓯᓂᓪᓗ ᐊᑐᓂ ᐱᑎᑕᐅᓯᒪᓂᖏᓐᓂᒃ ᐊᒻᒪᓗ 
ᑮᓇᐅᑦᔭᑎᑦᓯᒍᑏᑦ ᑭᓯᑦᓯᑎᖏᓐᓂᒃ. 

 
ᑲᑎᒪᔨᐅᒍᑎᓂᒃ ᐃᑭᓪᓕᑎᕆᓂᖅ 
2.9 ᑕᕐᕿᐅᑉ ᐃᓱᐊᓂ ᐊᑭᓕᕐᑐᐃᓂᖅ ᐱᕕᖃᕐᑎᓯᕗᖅ ᐃᑭᓪᓕᑎᕆᓂᕐᒥᒃ ᑲᑎᒪᔨᐅᒍᑎᓂᒃ ᐊᑭᓕᕐᑐᓂᒃ ᐃᓚᐅᔪᒧᑦ 

ᑲᑎᒪᓂᕐᒥᒃ ᐊᓐᓀᓯᒪᔪᒧᑦ ᓱᓕᔪᒥᒃ ᐱᑦᔪᑎᖃᕋᓂ, ᒪᓕᓪᓗᒍ ᑐᑭᑖᖑᔪᖅ ᐊᓯᖏᓐᓄᑦ ᐃᓚᐅᔪᓄᑦ 
ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐱᓐᓂ. 

 
ᐊᑐᖕᖏᓂᑯᓂᒃ ᐊᑐᕐᓂᖅ 
2.10 ᓇᐅᑐᐃᓐᓀᑦ ᐊᑐᖕᖏᓂᑯᐃᑦ ᐃᓕᓐᓂᐊᓇᐅᑉ ᐊᕐᕌᒍᖓᑕ ᐃᓱᐊᓂ ᐊᒥᐊᒃᑯᑐᑦ ᑲᑎᒪᔨᐅᒍᑏᑦ ᑮᓇᐅᔭᖃᐅᑎᖓᓂ 

ᑌᒣᑦᑐᓴᐅᖏᓪᓚᑦ ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐲᑦ ᐃᑉᐱᒍᓱᖕᖏᓗᐊᕐᓂᖓᓄᑦ ᐃᓐᓄᐃᓂᕐᒥᒃ ᐃᓄᐃᕈᓯᒪᔪᒥᒃ, 
ᑭᖑᓂᐅᔪᑦᓴᐅᖏᓪᓚᓗ ᐃᓚᐅᔫᑉ ᐃᓛᓂᒃ ᐁᖃᑦᑕᖏᓐᓂᖓᓄᑦ 3 ᐅᖓᑖᓄᑦ ᑐᖓᓕᕇᓄᑦ ᑲᑎᒪᓂᕐᓄᑦ 
ᐱᑦᔪᑎᖃᑦᓯᐊᕋᓂ ᐊᒻᒪᓗ ᐃᓇᖏᕐᑕᐅᓯᒪᒐᓂ.  

 
 ᑌᒣᑦᑐᖃᑦᓴᓂᐊᕐᐸᑦ, ᐊᓪᓚᑎᒻᒪᕆᒃ ᑕᒪᑐᒥᖓ ᒥᓇᕈᑎᖃᕆᐊᓕᒃ ᐃᓕᓴᕐᓂᓕᕆᓂᕐᒧᑦ ᑭᒡᒐᑐᕐᑏᑦ ᓵᖓᓄᑦ, ᑖᒃᑯᐊᓗ 

ᑐᑭᑖᕈᓐᓇᓂᐊᕐᓱᑎᒃ ᐅᑎᕐᑎᓯᓚᖓᓗᑎᒃ ᑖᒃᑯᓂᖓ ᐊᒥᐊᒃᑯᓂᒃ ᐅᕝᕙᓘᓐᓃᑦ ᐊᑐᓚᖓᓗᒋᑦ ᓈᒻᒪᑐᕆᔭᒥᓂᒃ 
ᒪᓕᓪᓗᑎᒃ. 

 
2.11 ᐊᑐᖕᖏᓂᑯᖃᑦᓴᓂᐊᕐᐸᑦ ᑲᑎᒪᔨᐅᓐᓂᐅᑏᑦ ᑮᓇᐅᔭᖃᐅᑎᖓᓂ, ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐲᑦ ᑐᑭᑖᕐᓂᐊᑐᖅ 

ᖃᓄᖅ ᐊᑐᕐᑐᓴᐅᒻᒪᖔᑕ ᑐᑦᓯᕋᐅᑎᓕᐅᕐᓗᑎᓪᓗ ᐊᓪᓚᑎᒻᒪᕆᒻᒧᑦ ᐃᓕᓴᕐᓂᓕᕆᓂᕐᒥ ᑕᒪᓐᓇ ᐱᑦᔪᑎᒋᓗᒍ.  
 
2.12 ᐊᓪᓚᑎᒻᒪᕆᒃ ᐊᖏᕐᓂᐊᑐᖅ ᑮᓇᐅᔦᕈᑎᒥᒃ ᑐᕃᓐᓇᓗᓂ ᐱᕙᓪᓕᖁᑕᐅᓚᖓᑐᐊᕐᐸᑦ ᑭᓯᐊᓂ ᐃᓕᓐᓂᐊᑎᓄᑦ 

ᐊᕐᖁᑎᖃᕐᓗᓂ ᐃᓕᓐᓂᐊᕕᒻᒥ ᐅᕝᕙᓘᓐᓃᑦ ᐃᓕᓐᓂᐊᓇᕈᓐᓀᐸᑦ ᓱᓇᓐᓂᐊᕈᑎᓂᒃ ᐆᑦᑑᑎᒋᓗᒍ ᐱᒍᑎᒋᓗᒋᑦ 
ᓵᓚᖃᐅᑎᓂᒃ, ᐃᓕᑕᕐᓯᒍᑎᓂᒃ, ᐊᓂᔮᕈᑕᐅᓗᑎᓪᓘᓃᑦ  ᐅᕝᕙᓘᓐᓃᑦ ᐊᑦᑐᐊᒥᔪᓄᑦ ᐊᑐᕐᑕᐅᓚᖓᑎᓪᓗᒋᑦ.  

 
2.13 ᓇᐅᓕᒫᖅ ᐱᑦᔪᑕᐅᒐᓗᐊᕐᐸᑦ, ᐊᑐᖕᖏᓂᑯᐃᑦ ᐊᑐᕐᑕᐅᒋᐊᖃᖕᖏᑐᑦ ᐱᕙᓪᓕᖁᑕᐅᓗᑎᒃ ᑖᒃᑯᓄᖓᑐᐊᖅ 

ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐱᓐᓄᑦ ᐅᕝᕙᓘᓐᓃᑦ ᐃᓚᐅᔪᖁᑎᖏᓐᓄᑦ. 

3. ᐊᑦᔨᐅᖏᑦᑐᑦ ᐊᑭᓕᐅᑏᑦ ᐃᓕᓴᕐᓂᓕᕆᓂᕐᒧᑦ ᑲᑎᒪᓂᒻᒪᕆᓐᓂ ᐁᓯᒪᔪᓄᑦ 
 
3.1 ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐱᓐᓂ ᐃᓚᐅᔪᑦ ᐁᓯᒪᔪᑦ ᐃᓕᓴᕐᓂᓕᕆᓂᕐᒧᑦ ᑲᑎᒪᓂᒻᒪᕆᒻᒥ ᐱᑎᑕᐅᓂᐊᕐᑐᑦ 

$100-ᓂᒃ ᐅᓪᓗᖅ ᑕᒫᑦ. 
 
(ᒪᓕᓪᓗᒍ ᐋᕐᕿᒋᐊᕐᑕᐅᓯᒪᓂᖓᑐᑭᑖᕈᑎᒧᑦ 98/99-80 ᐅᓪᓗᖓ ᔫᓂ 17, 1999) 
 
4. ᑖᑦᓱᒪ ᒪᓕᒑᐱᐅᑉ ᐊᑐᕐᓂᖓ 
 
4.1 ᐊᓪᓚᑎᒻᒪᕆᒃ ᐃᓕᓴᕐᓂᓕᕆᓂᕐᒥ ᑲᒪᔨᐅᕗᖅ ᑖᑦᓱᒪ ᒪᓕᒑᐱᐅᑉ ᐊᑐᕐᑎᑕᐅᓂᖓᓂᒃ. 


